
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR NJË NDRYSHIM NË VENDIMIN NR 99, DATË 25.02.2011 “PËR MIRATIMIN E SPECIFIKIMEVE DHE SASISË SË KUTIVE TË MATERIALEVE ZGJEDHORE, QË DO TË PËRDOREN NË ZGJEDHJET PËR ORGANET E QEVERISJES VENDORE TË DATËS 08.05.2011”
Komisioni Qendror i Zgjedhjeve në mbledhjen e datës 16.03.2011, me pjesëmarrjen e:

Arben
          RISTANI-


Kryetar

Klement 
ZGURI-


Anëtar

Hysen

OSMANAJ-


Anëtar

Vera

SHTJEFNI-


Anëtare
Shqyrtoi çështjen me:

OBJEKT:
Për një ndryshim në Vendimin Nr. 99, datë 25.02.2011 “Për miratimin e specifikimeve dhe sasisë së kutive të materialeve zgjedhore, që do të përdoren në zgjedhjet për organet e qeverisjes vendore të datës 08.05.2011”
BAZA LIGJORE: 
Neni 21, neni 99, pika 1,të ligjit nr. 10019, datë 29.12.2008 “Kodi Zgjedhor i Republikës se Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmeve; 

V Ë R E N
Me Vendim Nr. 99, datë 25.02.2011, KQZ miratoi specifikimet dhe sasinë e nevojshme të kutive të materialeve zgjedhore që do që përdoren për zgjedhjet për Organet e Qeverisjes Vendore të datës 8.03.2011. 

Në zbatim të këtij Vendimi, administrata e KQZ-së ka kontraktuar me kompani të cilat sigurojnë kuti të materialeve zgjedhore dhe kompania e vetme që ka shprehur interesimin dhe mund të plotësojë kushtet e përcaktuara në Vendimin e sipërcituar të KQZ-së është Code Incorporated, e cila është kompani kanadeze dhe që ka siguruar kuti votimi dhe materiale të tjera zgjedhore për KQZ-në që nga viti 2001. 

Në përgjigje të kërkesës së KQZ-së, kjo kompani ka bërë 3 oferta: 

1. Oferta e parë konsiston në sigurimin e 5.500 kuti materialesh zgjedhore me përmasa 38x48x54cm ose 83L (që është afërsisht sa/si kutia e votimit aktuale që disponon KQZ), e cila kërkon një kohë prodhimi 20 deri 25 ditë dhe transporti 7 deri në 9 ditë. Kosto në total e kutive është US$ 108,955,00 dhe kosto e transportit është US$ 140,990,69.

2. Oferta e dytë konsiston në sigurimin e 5.500 kuti materialesh zgjedhore me përmasa 38x48x45cm ose 60L, e cila kërkon 16 deri në 17 ditë prodhimi dhe 7 deri në 9 ditë transporti. Kosto në total e kutive është US$ 100,815.00 dhe kosto e transportit është US$ 96,620.10.

3. Oferta e tretë është bërë në lidhje me kutinë me përmasa 38x48x45cm ose 60L, pasi kjo kuti i përshtaten më tepër kërkesave të KQZ-së dhe ndryshimi që është ofruar konsiston në ndryshimin e çmimit të transportit dhe kohës së prodhimit në rast të reduktimit të sasisë. Më konkretisht, në rast se do të kërkojmë 5.500 kuti të materialeve zgjedhore, atëherë kosto totale do të jetë US$ 99,990.00 dhe kosto e transportit US$ 63,038.10. Koha e prodhimit është nga 12 deri në 15 ditë, kurse koha e transportit është nga 21 deri në 22 ditë. Në rast se do kërkojmë 3.000 kuti të materialeve zgjedhore, atëherë Kosto totale e tyre do të jetë US$ 57,360.00, kurse kosto e transportit është US$ 57,188.25. Koha e prodhimit është nga 14 deri në 16 ditë, kurse koha e transportit është nga 7 deri në 9 ditë.

Nga ofertat e mësipërme konstatojmë se në ofertën e parë kosto e transportit është shumë e madhe se kosto e vetë kutive. Në ofertën e dytë dhe të tretë (duke qenë se i referohen të njëjtës kuti), vërejmë se në rast se do të kërkohen të sigurohet sasia e plotë e kutive, atëherë koha e prodhimit dhe transportit është maksimalisht 37 ditë nga momenti i porosisë dhe në rast se do të kërkohet vetëm sasia e reduktuar prej 3.000 kuti të materialeve zgjedhore, koha e prodhimit dhe transportit do te jetë maksimalisht 25 ditë nga dita e porosisë.

PER KETO ARSYE

Komisioni Qendror i Zgjedhjeve bazuar në nenin 21, pika 1, neni 99 pika 2/a,b të ligjit nr.10019, datë 29.12.2008 “Kodi Zgjedhor i Republikës së Shqipërisë“.
V E N D O S I
1. Pika 2 e Vendimit nr. 99, datë 25.02.2011 ““Për miratimin e specifikimeve dhe sasisë së kutive të materialeve zgjedhore, që do të përdoren në zgjedhjet për organet e qeverisjes vendore të datës 08.05.2011” ndryshon si më poshtë:
Sasia e kutive të materialeve zgjedhore që do të blihen për zgjedhjet për organet e qeverisjes vendore të datës 08.05.2011 është 3000 copë.
2. Ky vendim hyn në fuqi menjëherë.
Arben 
RISTANI-


Kryetar

Klement 
ZGURI-


Anëtar

Hysen 
OSMANAJ-


Anëtar
Vera   
SHTJEFNI-


Anëtare 

     Nr. 171i vendimit          Data 16.03.2011  e vendimit         Ora 11.00 e Vendimit
Për një ndryshim në Vendimin nr. 99, datë 25.02.2011 “Për miratimin e specifikimeve dhe sasisë së kutive  të materialeve zgjedhore, që do të përdoren për zgjedhjet e organeve të qeverisjes vendore të datës  08.05.2011”.

